
   Таçта ятсăр кайăк вăранчĕ,

Кĕвве ларас çук пуль тесе

Чăрлатрĕ те — хăвăрт шăпланчĕ

Кĕрхи сĕнклĕхе тимлесĕ.



Тăлланă утсем тĕлĕреççĕ

Тăнланăн тĕнче шăплăхне.

Тăнлаççĕ те пуль — тăр чĕтреççĕ

Хытарнăн шăпи кăшăлне.



Сасне-ши çухатнă ман ялăм?!

Ӳпке чирĕпе чирлĕ пек

Хаш-хашшăн сывлать те çав — йăлăм

Пĕрле ахлатать çĕрĕпе.



Пĕрле ахлатать-ши çав йăлăм?!

Эп мар-и вара çĕрепе

Пушаннă ялтан тем йăлăннăн

Йĕрлеп шăплăха чĕрепе.

  